
1 dekabr 2022-ci il, cümə axşamı2

Azərbaycan Respublikası Nazirlər Kabinetinin Qərarı
№ 423     Bakı şəhəri, 29 noyabr 2022-ci il 
“Goranboy şəhərinin 2039-cu ilədək inkişafına dair Baş planı”nın təsdiq 

edilməsi haqqında
“Azərbaycan Respublikasının Şəhərsalma və Tikinti Məcəlləsinin təsdiq 

edilməsi, qüvvəyə minməsi və bununla bağlı hüquqi tənzimləmə haqqında” 
Azərbaycan Respublikasının 2012-ci il 29 iyun tarixli 392-IVQ nömrəli Qanunu-
nun tətbiqi barədə” Azərbaycan Respublikası Prezidentinin 2012-ci il 4 sentyabr 
tarixli 695 nömrəli Fərmanının 4.2-ci bəndinə əsasən, Azərbaycan Respublikası 
Dövlət Şəhərsalma və Arxitektura Komitəsinin təklifini nəzərə alaraq Azərbaycan 
Respublikasının Nazirlər Kabineti qərara alır:

“Goranboy şəhərinin 2039-cu ilədək inkişafına dair Baş planı” təsdiq edilsin 
(əlavə olunur).

Əli ƏSƏDOV, 
 Azərbaycan Respublikasının Baş naziri

№ 424     Bakı şəhəri, 29 noyabr 2022-ci il 
Azərbaycan Respublikasının Bəsitçay Dövlət Təbiət  Qoruğunun 

Əsasnaməsinin və sanitariya-mühafizə  zonasının təsdiq edilməsi barədə
“Xüsusi mühafizə olunan təbiət əraziləri və obyektləri haqqında” Azərbaycan 

Respublikası Qanununun 17-ci maddəsinə əsasən və “Azərbaycan Respublika-
sının Bəsitçay Dövlət Təbiət Qoruğunun fəaliyyətinin təşkili ilə bağlı tədbirlər haq-
qında” Azərbaycan Respublikası Prezidentinin 2021-ci il 20 oktyabr tarixli 2971 
nömrəli Sərəncamının 2.1-ci bəndinin icrasını təmin etmək məqsədilə Azərbaycan 
Respublikasının Nazirlər Kabineti qərara alır:

1. “Azərbaycan Respublikasının Bəsitçay Dövlət Təbiət Qoru-ğunun 
Əsasnaməsi” təsdiq edilsin (əlavə olunur).

2. Azərbaycan Respublikasının Bəsitçay Dövlət Təbiət Qoru-ğunun sanitariya-
mühafizə zonası əlavə olunmuş xəritədə göstərilən 317,26 hektarlıq sahədə 
təsdiq edilsin.

3. Bu Qərarda dəyişiklik Azərbaycan Respublikası Prezidentinin 2002-ci il 24 
avqust tarixli 772 nömrəli Fərmanı ilə təsdiq edilmiş “İcra hakimiyyəti orqanları-
nın normativ hüquqi aktlarının hazırlanması və qəbul edilməsi qaydası haqqında 
Əsasnamə”nin 2.6-1-ci bəndinə uyğun edilə bilər.

Əli ƏSƏDOV, 
 Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 425     Bakı şəhəri, 29 noyabr 2022-ci il 

“Geodeziya və Kartoqrafiya Agentliyi” publik hüquqi şəxsin 
Nizamnaməsi”nin təsdiq edilməsi haqqında

“Azərbaycan Respublikası Ekologiya və Təbii Sərvətlər Nazirliyinin 
fəaliyyətinin təmin edilməsi ilə bağlı tədbirlər haqqında” Azərbaycan Respub-
likası Prezidentinin 2022-ci il 27 aprel tarixli         1670 nömrəli Fərmanının 
3.1-ci bəndinin icrasını təmin etmək məqsədilə Azərbaycan Respublikasının 
Nazirlər Kabineti qərara alır:

1. “Geodeziya və Kartoqrafiya Agentliyi” publik hüquqi şəxsin 
Nizamnaməsi” təsdiq edilsin (əlavə olunur).

2. Bu Qərarda dəyişiklik Azərbaycan Respublikası Prezidentinin 2002-ci 
il 24 avqust tarixli 772 nömrəli Fərmanı ilə təsdiq edilmiş “İcra hakimiyyəti or-
qanlarının normativ hüquqi aktlarının hazırlanması və qəbul edilməsi qaydası 
haqqında Əsasnamə”nin 2.6-1-ci bəndinə uyğun edilə bilər.

Əli ƏSƏDOV, 
 Azərbaycan Respublikasının Baş naziri

Azərbaycan Respublikasının ictimai-siyasi həyatında fəal iştirak 
edən şəxslərə “Əməkdar jurnalist” fəxri adının və Azərbaycan 

Respublikası Prezidentinin fərdi təqaüdünün verilməsi haqqında

Azərbaycan Respublikası Prezidentinin Sərəncamı
Azərbaycan Respublikası Konstitusiyası-

nın 109-cu maddəsinin 32-ci bəndini rəhbər 
tutaraq, Yeni Azərbaycan Partiyasının 30 illi-
yi münasibətilə qərara alıram:

1. Aşağıdakı şəxslərə “Əməkdar jurnalist” 
fəxri adı verilsin:

Əliyev İlham Yaylaqalı oğlu
Musayev Alqış Həsən oğlu.
2. Aşağıdakı şəxslərə Azərbaycan Res-

publikası Prezidentinin fərdi təqaüdü verilsin:

Xəlilov Zahid Abdulla oğlu
Şadlinski Vaqif Bilas oğlu
Vəliyev Misirxan İzzət oğlu.
3. Azərbaycan Respublikasının Nazirlər 

Kabineti bu Sərəncamdan irəli gələn 
məsələləri həll etsin.

İlham ƏLİYEV  
Azərbaycan Respublikasının Prezidenti

Bakı şəhəri, 30 noyabr 2022-ci il

Azərbaycan Respublikasının ictimai-siyasi həyatında 
fəal iştirak edən şəxslərin təltif edilməsi haqqında

Azərbaycan Respublikası Prezidentinin Sərəncamı
Azərbaycan Respublikası Konstitusiyası-

nın 109-cu maddəsinin 23-cü bəndini rəhbər 
tutaraq, Yeni Azərbaycan Partiyasının 30 illi-
yi münasibətilə qərara alıram:

Azərbaycan Respublikasının ictimai-si-
yasi həyatında fəal iştirakına görə aşağıdakı 
şəxslər təltif edilsinlər:

2-ci dərəcəli “Vətənə xidmətə görə” 
ordeni ilə

Rəhimzadə Vüqar Gəncəli oğlu
3-cü dərəcəli “Vətənə xidmətə görə” 

ordeni ilə
Əzizov İbrahim Vahab oğlu
Hüseynov Vaqif Aslan oğlu
Qasımov Elmar Eldar oğlu
Məmmədov Hikmət Baba oğlu
Vəliyev Fəxrəddin Vəli oğlu
Zabelin Mixail Yuryeviç
“Tərəqqi” medalı ilə
Abasov Emil Tofiq oğlu
Abbasov Eldar Şamxal oğlu
Abdullayev Arzu Kamal oğlu
Abdullayeva Təranə Savalan qızı
Ağasıyev Şahmurad Şahvələd oğlu
Ağayev Cəmaləddin Moqbil oğlu
Ağayev Vahid Müzəffər oğlu
Baxışov Hüseynağa Eynulla oğlu
Bayramov Məzahir Əhməd oğlu
Bədəlova Ramilə Alxan qızı
Cahangirov Tofiq Şahmur oğlu
Ələkbərov Əziz Yusif oğlu
Əlipaşayeva Solmaz Məmməd qızı
Əliyev Əlimərdan Ələkbər oğlu
Heydərov İbrahim Əli oğlu
Həşimova Almaz Ələkbər qızı
Hüseynov Aydın Nəsir oğlu
Hüseynov Elçin Məmməd oğlu

Hüseynova Sevinc Əmirəhməd qızı
İbramxəlilov David Nurəddin oğlu
İmanov Mobil Qulu oğlu
İsmayılov Hüseyn Abbas oğlu
İsmayılov Vüsar Qəşəm oğlu
Kərimov Elmar Hacı oğlu
Qarayev Əhliman Paşa oğlu
Qasımova Gülnarə Vaqif qızı
Qurbanov Sadiq Haqverdi oğlu
Qurbanov Vahid Həsən oğlu
Məmmədli Hülya Gündüz qızı
Məmmədov Anar İlyaz oğlu
Məmmədov Arif Şollan oğlu
Məmmədov Tahir Tais oğlu
Musayev Musa Həzi oğlu
Musayeva Zəkiyyə Balağa qızı
Nağıyev Muxtar Teymur oğlu
Nəbiyev Bəxtiyar Eyvaz oğlu
Nəsirov Elman Xudam oğlu
Nuriyev Yaşar Sövqat oğlu
Osmanov Cavid Həmid oğlu
Ramazanova Rahilə Mustafa qızı
Rəhimova Lalə Ovçu qızı
Sefiyev Valeh Şulu oğlu
Simanduyev Yavuşva Donoviç
Soltanov Rafael Nəsir oğlu
Süleymanov Azər Abdul oğlu
Şadlinskaya Faqət Nəcəb qızı
Şükürov Sahib Yunis oğlu
Tağıyev Əhliman Safalan oğlu
Vəlibəyov Ramil Vaqif oğlu
Vəliyev Bilman Məhərrəm oğlu
Yolçiyev Meydanəli Binəli oğlu.

İlham ƏLİYEV  
Azərbaycan Respublikasının Prezidenti

Bakı şəhəri, 30 noyabr 2022-ci il

Musa İsmayıl oğlu Rüstəmov
Azərbaycan elmi ictimaiyyətinə ağır 

itki üz vermişdir. Tanınmış kimyaçı alim, 
Azərbaycan Milli Elmlər Akademiyasının 
həqiqi üzvü, Əməkdar elm xadimi, Dövlət 
Mükafatı laureatı, Azərbaycan Respublika-
sı Prezidentinin fərdi təqaüdçüsü, texnika 
elmləri doktoru, professor Musa İsmayıl 
oğlu Rüstəmov 2022-ci il noyabrın 29-da 
ömrünün 93-cü ilində vəfat etmişdir.

Musa Rüstəmov 1930-cu il mayın 8-də 
Naxçıvan Muxtar Respublikasının Ordubad 
şəhərində anadan olmuşdur. Orta məktəbi 
bitirdikdən sonra 1947–1952-ci illərdə o, 
Azərbaycan Sənaye İnstitutunun kimya 
texnologiyası fakültəsində kimyaçı-texno-
loq ixtisası üzrə ali təhsil almışdır. 

Əmək fəaliyyətinə 1952-ci ildən 
Azərbaycan Elmi Tədqiqat Neft Emalı İns-
titutunda (indiki Azərbaycan Respublikası 
Elm və Təhsil Nazirliyinin tabeliyində olan 
akademik Yusif Məmmədəliyev adına Neft-
Kimya Prosesləri İnstitutunda) mühəndis-
texnoloq kimi başlayan Musa Rüstəmov 
1959–1988-ci illərdə həmin institutda ki-
çik elmi işçi, böyük elmi işçi, laboratoriya 
müdiri və elmi işlər üzrə direktor müavini 
vəzifələrində çalışmış, 1988–2011-ci illərdə 
institutun direktoru olmuş, 2011-ci ildən 
ömrünün sonunadək müəssisənin Neft və 
qazın kimyası və texnologiyası şöbəsinin 
müdiri işləmişdir.

Musa Rüstəmov 1961-ci ildə namizədlik, 
1968-ci ildə doktorluq dissertasiyalarını 
müdafiə etmiş, 1973-cü ildə professor elmi 
adını almışdır. 

O, 1980-ci ildə Azərbaycan Elmlər Aka-
demiyasının müxbir üzvü, 1989-cu ildə isə 
həqiqi üzvü seçilmişdir.

Akademik Musa Rüstəmov neft kimya-
sı və neftin emalı sahəsində tədqiqatları 
ilə Azərbaycan elminin inkişafına töhfələr 
vermişdir. Alimin rəhbərliyi altında modi-
fikasiyaları dərin elmi əsaslar üzərində 
qurulan yeni nəsil katalitik krekinq sistemi 
yüksək səmərəliliyi ilə seçilərək, respubli-
kamızda və onun hüdudlarından kənarda 
neft emalı sənayesində uğurla tətbiq olun-
muşdur. Musa Rüstəmovun araşdırma-
larında, həmçinin ekoloji cəhətdən təmiz 
texnologiyaların yaradılması məsələləri öz 
əksini tapmışdır. Alimin bilavasitə iştirakı 
ilə respublikada hidrogen energetikasına 
dair ilk tədqiqatlar aparılmış, enerji daşı-
yıcılarının gələcək istifadəsi konsepsiya-
sı, Azərbaycanın neft emalı və neft-kimya 
sənayesinin kompleks inkişaf sxemləri 
işlənib hazırlanmışdır.

Musa Rüstəmov 500-dən artıq elmi 
əsərin, həmçinin 10 kitabın və 60 patentin 
müəllifidir. O, elmi nailiyyətlərinə görə 130 
müəlliflik şəhadətnaməsi almışdır. Elmi 
kadrların yetişdirilməsinə xüsusi diqqət 
yetirən Musa Rüstəmov 50-dək fəlsəfə 
doktoru və 15 elmlər doktoru hazırlamışdır. 
Alim xarici ölkələrdəki mötəbər simpozium 
və konfranslarda Azərbaycanı layiqincə 
təmsil etmişdir. 

Akademik Musa Rüstəmovun 
uzunmüddətli və məhsuldar elmi fəaliyyəti 
yüksək qiymətləndirilmişdir. O, 1979-cu 
ildə “Əməkdar elm xadimi” fəxri adını al-
mış, 1982-ci ildə respublika Dövlət Müka-
fatı laureatı olmuş, 2004-cü ildə müstəqil 
Azərbaycan Respublikasının ali mükafatla-
rından olan “Şöhrət” ordeninə layiq görül-
müş, 2019-cu ildə “Azərbaycan Respub-
likası Prezidentinin fəxri diplomu” ilə təltif 
edilmişdir.

Görkəmli alim və səmimi insan Musa 
İsmayıl oğlu Rüstəmovun xatirəsi onu tanı-
yanların qəlbində həmişə yaşayacaqdır. 

Allah rəhmət eləsin!

İlham ƏLİYEV   
Mehriban ƏLİYEVA, Əli ƏSƏDOV 

Sahibə QAFAROVA, Samir NURİYEV 
Eldar ƏZİZOV, Fərəh ƏLİYEVA  

Emin ƏMRULLAYEV
İsa HƏBİBBƏYLİ, Tofiq NAĞIYEV 

Vaqif ABBASOV, Dilqəm TAĞIYEV
Vaqif FƏRZƏLİYEV

Azərbaycan Respublikasının ictimai-siyasi 
həyatında fəal iştirak edən şəxslərin 

“Azərbaycan Respublikası Prezidentinin 
fəxri diplomu” ilə təltif edilməsi haqqında

Azərbaycan Respublikası 
 Prezidentinin Sərəncamı

Azərbaycan Respublikası Konstitusiyasının 109-cu 
maddəsinin 32-ci bəndini rəhbər tutaraq, Yeni Azərbaycan Par-
tiyasının 30 illiyi münasibətilə qərara alıram:

Azərbaycan Respublikasının ictimai-siyasi həyatında fəal iş-
tirakına görə aşağıdakı şəxslər “Azərbaycan Respublikası Prezi-
dentinin fəxri diplomu” ilə təltif edilsin:

Əliyev Pənah Əli oğlu
İbrahimov Eldar Rza oğlu
Quliyev İsgəndər Həsən oğlu
Məmmədhəsənov Rafiq Musa oğlu
Nəsirov Məmməd Yahya oğlu.

İlham ƏLİYEV  
Azərbaycan Respublikasının Prezidenti

Bakı şəhəri, 30 noyabr 2022-ci il

Vayra Vike-Freyberqanın “Azərbaycan Respublikası 
Prezidentinin fəxri diplomu” ilə təltif edilməsi haqqında

Azərbaycan Respublikası Prezidentinin Sərəncamı
Azərbaycan Respublikası Konstitusiyası-

nın 109-cu maddəsinin 32-ci bəndini rəhbər 
tutaraq qərara alıram:

Azərbaycan Respublikasının beynəlxalq 
müstəvidə əlaqələrinin inkişafına verdi-
yi töhfəyə görə Vayra Vike-Freyberqa 

“Azərbaycan Respublikası Prezidentinin 
fəxri diplomu” ilə təltif edilsin.

İlham ƏLİYEV  
Azərbaycan Respublikasının Prezidenti

Bakı şəhəri, 30 noyabr 2022-ci il

Cəlilabad rayonunun Abazallı–Təklə–Şorbaçı–
Mədətli–Novruzallı–Məmmədrzalı–Məşədilər–

Dostallı–Şötüklü–Boyxanlı–Məlikqasımlı və 
Şiləvəngə–Adnalı–Bədirli avtomobil yollarının 

tikintisi ilə bağlı tədbirlər haqqında

Azərbaycan Respublikası  
Prezidentinin Sərəncamı

Azərbaycan Respublikası Konstitusiyasının 109-cu 
maddəsinin 32-ci bəndini rəhbər tutaraq qərara alıram:

1. On dörd min nəfər əhalinin yaşadığı 14 yaşayış 
məntəqəsini birləşdirən Abazallı–Təklə–Şorbaçı–Mədətli–Nov-
ruzallı–Məmmədrzalı–Məşədilər–Dostallı–Şötüklü–Boyxan-
lı–Məlikqasımlı və Şiləvəngə–Adnalı–Bədirli avtomobil yolla-
rının tikintisi məqsədilə “Azərbaycan Respublikasının 2022-ci 
il dövlət büdcəsində dövlət əsaslı vəsait qoyuluşu (investisiya 
xərcləri) üçün nəzərdə tutulan vəsaitin bölgüsü”nün 1.26.18-ci 
yarımbəndində göstərilmiş məbləğdən 7,0 (yeddi) milyon manat 
və 1.26.23-cü yarımbəndində göstərilmiş 10,2 milyon (on milyon 
iki yüz min) manat olmaqla ümumilikdə Azərbaycan Avtomobil 
Yolları Dövlət Agentliyinə 17,2 milyon               (on yeddi milyon 
iki yüz min) manat ayrılsın.

2. Azərbaycan Respublikasının Maliyyə Nazirliyi bu 
Sərəncamın 1-ci hissəsində göstərilən məbləğdə maliyyələşməni 
təmin etsin. 

3. Azərbaycan Respublikasının Nazirlər Kabineti bu 
Sərəncamdan irəli gələn məsələləri həll etsin.

İlham ƏLİYEV  
Azərbaycan Respublikasının Prezidenti

Bakı şəhəri, 30 noyabr 2022-ci il

İnformasiya Təhlükəsizliyi üzrə 
Koordinasiya Komissiyasının 

növbəti iclası

Xüsusi Rabitə və İnformasiya Təhlükəsizliyi Dövlət Xidmətində noyabrın 
29-da İnformasiya Təhlükəsizliyi üzrə Koordinasiya Komissiyasının növbəti 
iclası keçirilib. 

Dövlət Xidmətindən AZƏRTAC-a bildiriblər ki, iclası giriş sözü ilə açan Komis-
siyanın sədri İlqar Musayev dünyada və regionda ümumi gərginliklər, müharibələr 
fonunda informasiya təhlükəsizliyinin rolunu və əhəmiyyətini xüsusi vurğulayaraq 
dövlət qurumlarına olan kiberhücumların aidiyyəti qurumlarla birgə daima nəzarətdə 
saxlanıldığını, onların analiz edildiyini və qarşısının alınması üçün tədbirlər görüldü-
yünü qeyd edib.

Daha sonra Koordinasiya Komissiyasında informasiya təhlükəsizliyinə dair 
dövlət qurumlarından daxil olan bir sıra təkliflər; milli kriptoqrafik alqoritmin yara-
dılması, habelə bu sahədə milli kadrların hazırlanması mexanizmləri, ölkəmizdə 
informasiya təhlükəsizliyi sahəsində mütəxəssislərin hazırlanması və onlardan 
hərbi xidmət müddətində sahə üzrə effektiv istifadə imkanları və mexanizmlərinin 
araşdırılması, eləcə də informasiya texnologiyaları sahəsində yeniyetmələr 
üçün təlim-tədris mərkəzlərin inkişaf etdirilməsi, riyazi-kripto analitika və proq-
ram mühəndisliyi ixtisasları üzrə təhsil proqramlarının yenidən işlənilməsi, yeni 
nəsil şəxsiyyət vəsiqələrində elektron imza sertifikatlarının aktiv edilməsi, bir sıra 
şirkətlərin telekommunikasiya həllərinin istismarının informasiya təhlükəsizliyinə 
təhdid kimi müxtəlif ölkələrdə məhdudiyyətlərin gətirilməsi faktlarını nəzərə alaraq 
Azərbaycanın kritik informasiya infrastrukturlarında belə şirkət həllərinin mövcud 
vəziyyəti və yaratdığı mümkün təhdidlərin qiymətləndirilməsi, dövlət qurumlarında 
informasiya təhlükəsizliyi biliklərinin artırılması üçün həyata keçirilən “Kibergigiye-
na” layihəsinin tətbiq sahəsinin genişləndirilməsi, Azərbaycan Respublikası cinayət-
prosessual qanunvericiliyinin “Kibercinayətkarlıq haqqında” beynəlxalq tələblərinə 
uyğun şəkildə təkmilləşdirilməsi, bir sıra elektron informasiya ehtiyatında “Fərdi 
məlumatlar haqqında” Azərbaycan Respublikasının Qanununun tələblərinin pozul-
ması halları, BMT hesabatında Azərbaycanın mövqeyinin zəifləmə səbəbləri və mü-
vafiq göstəricilərin inkişaf etdirilməsi, uşaqların zərərli informasiyadan qorunması 
məqsədi ilə provayderlərdə “təhlükəsiz internet” paketlərinin formalaşdırılmasının 
vacibliyi və təşviqi, informasiya texnologiyalarının tətbiqi ilə bağlı texniki şərtlərin 
hazırlanması, layihələrin, işlərin icrası, təhvil-təslimi üçün qəbul aktlarının nümunəvi 
formalarının hazırlanması, o cümlədən, bir sıra xüsusi əhəmiyyətli informasiya 
təhlükəsizliyi məsələləri müzakirə olunaraq müvafiq qərarlar qəbul edilib.

Yuxarıda qeyd olunan məsələlərə həsr olunan müzakirələrdə komissiya üzvləri 
rəy və təkliflərlə çıxış ediblər. 

Sonda Komissiyanın sədri bütün iclas iştirakçılarına müzakirələrdə aktiv iştira-
kına görə təşəkkür edib və müzakirə olunan məsələlərin protokollaşdırılması, zəruri 
tədbirlərin görülməsi, birgə layihələrin hazırlanaraq aidiyyəti üzrə təqdim edilməsi 
üçün müvafiq istiqamətlər üzrə işçi qrupların yaradılmasının vacibliyini bildirib. İn-
formasiya təhlükəsizliyi sahəsində qarşıda duran həllini gözləyən məsələlərin çox-
luğunu nəzərə alaraq belə məhsuldar iclasların daha intensiv keçirilməsinə ehtiyac 
olduğunu vurğulayıb.

 “Azərbaycan Respublikasının Əmək Məcəlləsində dəyişiklik edilməsi 
haqqında” Azərbaycan Respublikasının 2022-ci il 5 noyabr tarixli 

 629-VIQD nömrəli Qanununun tətbiqi və “Azərbaycan Respublikası 
Əmək Məcəlləsinin təsdiq edilməsi, qüvvəyə minməsi və bununla bağlı 

hüquqi tənzimləmə məsələləri haqqında” Azərbaycan Respublikası 
Qanununun tətbiq edilməsi barədə” Azərbaycan Respublikası 

Prezidentinin 1999-cu il 15 aprel tarixli 122 nömrəli  
Fərmanında dəyişiklik edilməsi haqqında

Azərbaycan Respublikası Prezidentinin Fərmanı
Azərbaycan Respublikası Konstitusi-

yasının 109-cu maddəsinin 19-cu və 32-ci 
bəndlərini rəhbər tutaraq, “Azərbaycan Res-
publikasının Əmək Məcəlləsində dəyişiklik 
edilməsi haqqında”  Azərbaycan  Respubli-
kasının 2022-ci il  5 noyabr tarixli 629-VIQD 
nömrəli Qanununun qüvvəyə minməsi ilə 
əlaqədar həmin Qanunun tətbiqini təmin 
etmək məqsədilə  qərara alıram:

1. Azərbaycan Respublikasının Nazirlər 
Kabineti:

1.1. əmək münasibətləri, dövlət so-
sial sığorta sistemində fərdi uçot və 
məşğulluq sahələrində rəqəmsal xidmətlərin 
genişləndirilməsi məqsədilə normativ hüquqi 
aktların təkmilləşdirilməsinə dair təkliflərini üç 
ay müddətində hazırlayıb Azərbaycan Res-
publikasının Prezidentinə təqdim etsin;

1.2. Azərbaycan Respublikası Əmək 
Məcəlləsinin 211-ci maddəsinin birinci 
hissəsinin beşinci  abzasına uyğun olaraq, 
hamilə və ya bir yaşına çatmamış uşağı olan 
qadınların əməyinin tətbiqi qadağan olunan 
əmək şəraiti zərərli və ağır olan istehsalatların, 
peşələrin (vəzifələrin), habelə yeraltı işlərin və 
həmin hissənin altıncı abzasına uyğun ola-
raq, hamilə və ya bir yaşına çatmamış uşağı 
olan qadınların iş yerlərində təmasda olması 
qadağan olunan zərərli istehsalat amillərinin 
siyahılarını və onların tətbiqi qaydalarını üç 
ay müddətində təsdiq etsin və bu barədə 
Azərbaycan Respublikasının Prezidentinə 
məlumat versin;

1.3. “Azərbaycan Respublikasının Əmək 
Məcəlləsində dəyişiklik edilməsi haqqında” 
Azərbaycan Respublikasının 2022-ci il 5 no-
yabr tarixli 629-VIQD nömrəli   Qanunundan 
irəli gələn digər məsələləri həll etsin.

2. “Azərbaycan Respublikası Əmək 
Məcəlləsinin təsdiq edilməsi, qüvvəyə 
minməsi və bununla bağlı hüquqi tənzimləmə 
məsələləri haqqında” Azərbaycan Respub-
likası Qanununun tətbiq edilməsi barədə” 
Azərbaycan Respublikası Prezidentinin 1999-
cu il 15 aprel tarixli 122 nömrəli Fərmanının 
(Azərbaycan Respublikasının Qanunvericilik 
Toplusu, 1999, № 4, maddə 231; 2000, № 3 
(I kitab), maddə 159; 2008, № 7, maddə 611, 
№ 8, maddə 719, № 10, maddə 896; 2009, № 
2, maddə 71, № 12, maddələr 977, 987; 2011, 
№ 7, maddə 633; 2012, № 6, maddə 545; 
2014, № 7, maddə 791, № 11, maddə 1408, 
№ 12, maddə 1570; 2015, № 1, maddə 20; 
2016, № 6, maddə 1050; 2018, № 10, maddə 
2007, № 12 (I kitab), maddə 2615; 2019, № 
2, maddə 206, № 5, maddə 844; 2020, № 8, 
maddə 1037, № 11, maddə 1348; 2022, № 6, 
maddə 596; Azərbaycan Respublikası Prezi-
dentinin 2022-ci il 4 avqust tarixli 1803 nömrəli 
Fərmanı) 2-ci hissəsinin üçüncü abzasından 
“241-ci maddəsinin altıncı hissəsində,” sözləri 
çıxarılsın. 

İlham ƏLİYEV  
Azərbaycan Respublikasının Prezidenti

